
Sasuri neti
Yudas

Lii maho'o
1Lii maho'o neti ja'a, Yudas, ari Yakobis. Ja'a
ne, ana pua-paleha néti Kétu édhi, Yesus Kristus.
Ja'a suri sasuri ne hia dhéu aa'i-aa'i dhu Ama
Lamatua hag'e nare, dhu Na sue, aa dhu Yesus
Kristus loe boe j'aga si toke d'ai Nengu mai hari.=
2 Ja'a manengi ho Ama Lamatua pad'elo rasa
kasia aa pad'elo d'ara hua iia Na ae-ae mi miu,
sena ka miu bisa mamuri padame éeci dénge éci.

Yudas pasanéd'e dhéu parcaya lula-neti dhéu
dhu aj'a sala

3 A'ari dhu pasue! Uru eena ja'a neo suri
sasuri hia miu, lula-néti j'ara aa'i-aa'i dhu Ama
Lamatua tao, séna ka hia mamuri mi edhi. Te
ngaa limuri ne, abhu lii langu, de ja'a hud'i suri
hari j'ara dhu leo. Ama Lamatua pangéd'u le mi
edhi j'ara mamuri dhu mola. Neéengu hia j'ara
mamuri ne ca teka di, aa Na ub'a boe. Nengu hia
j'ara mamuri ne mi dheu-dheu parcaya. De ja'a
manéngi sena ka miu pa'éra-era d'ara, ho dheu
baku pakapod'e j'ara mamuri néti Lamatua.

4 Te ngaa abhu le péri-peri dhéu dhu mai
pahuni-pahuni etu talora aae miu. Dhéu sera
madhutu boe j'ara mamuri Ama Lamatua dhu
mola, te ngaa ra madhutu dad'éi d'ara unu ra.
Réngu peka na, d'ara hua iia Lamatua ka dhu

% 1:1 Mateos 13:55, Markus 6:3

bhoke j'ara ho réngu bisa tao leli. Eéna na omo
koso! Rengu se dheu dhu peka leo, tao leo!
Dad'ei rengu ka, ho edhi nanene ia ka Dheu Aae
edhi denge Ketu edhi, Yesus Kristus. Te ngaa
saned'e, te dhu suri teke etu Sasuri Mola-Meéci,
na, Lamatua unu Na ka dhu tao teke le hahuku
dhu j'éra karei neéti uru ka.

Lamatua huku dhéu dhu aj'a-nori léke boe,
nuka semi uru ééna Na huku ana pajuu neti sorga
denge dhéu bhelu-katub'a

> Abhu j'ara ae dhu miu me'a le, te ngaa ja'a
pasaned'e hari, ho miu baku pamud'e.

Saned'e ku lii lolo uru-uru seéra, lod'o dheu

Isra'el kalua néti Masir. Masi ka Ama

Lamatua hia mamuri le dhéu ca nau
kateme, te ngaa d'ai loo-limuri, Na palaho

eele aa'i dhu ro'o boe parcaya Ne.=

6 Conto leo, nuka ana pajuu Lamatua étu sorga.
Ama Lamatua panged'u si koasa, te ngaa
dénge lane kahei. Te ngaa réngu cahag'e
roca boe, héia ra tao risi neti hak rengu.
Héia Lamatua éki si, pake rate dhu bisa
boe ma'éte, aa taha si étu era maroga séna
ka mate d'ai Lod'o dhu Ama Lamatua neo
pama'éte sasala dhéu aa'i-aa'i ra.

7 Aa mage bhélu kota Sodom dénge kota Gomora,
denge rae-rae leo dhu padetu etu sera.
Dhéu-dhéu ra d'éi dhoka ad'u-ue rupa-
rupa bhabhelu-katub'a dénge dhéu dhu
dhéu emu réngu boe. Rengu d'éi titu kena
pa‘éci dhu leke-leke boe kahei. Te ngaa

% 1:5 Kalua neéti Masir 12:51, Sensus 14:29-30

Lamatua pakéepu aa'i si pake ai. Lii lolo
ne pasaned'e édhi, peka na, béli-cameéd'a
Lamatua pake ai naraka dhu madhe boe

eena, sena ka huku aa'i-aa'i dhu bhelu-
katub'a.=

8 Masi ka semi eéna, te ngaa dhéu dhu maso

asa talora aae miu sera, mamuri ad'u-ue sasala
taruu. Aa te ngaa, lii' nii ra, ka réngu pake

j'aj'li mi alasan ho pakaj'alu iisi ra, ho lab'a leli
dhéu dhu red'u koasa, aa pahahe koasa-koasa
dhu hua iia etu sorga. ° Te ngaa Mikael tao boe
semi réngu. Néngu éena, madho néti ana pajuu
Lamatua etu sorga. Lod'o Musa heka madhe
éena, Mikael dhu pab'ala dénge dhéu aae nidhu
lula-neti ngi'u aae Musa. Te ngaa Mikael pasala
boe ne, do pahahe boe ne kahei. Dhoka na peka
na, “Pe Lamatua ka ator eu, heka éu sémi more
pala mu kéna!”%

10 Te ngaa dhéu dhu maso asa talora aae miu,
sama boe sémi ééna. Dhéu se pahahe aa pusi-
pahae boe j'ara aa'i-aa'i dhu rengu re'a boe.
Réngu dhoka madhutu dad'ei d'ara di, nuka semi
badha sa. Neéti eéna ka, rengu pa'ele iie ngi'u
unu ra.

11 Mata unu ra! Pe sémi rare pala ra. Te tatao
réengu nuka semi Kaen, dhu hake pamadhe ari
d'elu na. Ra tao nuka semi Balaam, dhu sab'a
ngaa éena ka, sad'i abhu doi. Réngu tao kahéi
sama sémi Kora, dhu unu mamadhe-mamopo
lula palab'a dénge Lamatua. Lula bhabhelu-

© 1:7 Lii Lolo dhu Uru Téka 19:1-24 % 1:9 Daniel 10:13,21,
12:1, Rai-haha Rupa Hiu 12:7, Lole Hari J'ara-j'ara Mamuri 34:6,
Sakaria 3:2

katub'a ra, eéna na rengu pakaj'éu neti Lamatua
kahei.=

12 Ladhe reéengu pakaboko dénge miu ho
saned'e sasue Lamatua, lod'o miu mi'a sama-
sama, na, rengu re'a boe makae, aa manga'a
déu ngara. De miu baku pamud'e. Te réngu
nuka semi hadhu aae etu d'ara dhasi dhu bisa
pamae kapa.* Réngu cakaraa liru meédhi étu
dedha rai mango dhu papuru boe €j'i ca pasuti
sa. Rengu dhoka lii padhai di dhu kapai, te ngaa
tao rare boe ngaa éci sa dhu be'a. Reéngu eci
éena ka denge ana aaj'u dhu guna boe ngaa-
ngaa. Ladhe d'ai heru hua, hua boe cue sa heéij;
te'a boe, na, dhu bete eele le toke d'ai amo-ésu
kateme. 13 Sasab'a ra dhoka pamakae édhi di.
Te réngu nuka semi naha dhasi dhu teke eele
horo dhu pénu denge kaj'alu dhutu-dhutu etu
sebhe dhasi. Réngu sama sémi hua-hétu kahei
dhu la'e-mai étu dedha-liru dhu abhu huku, ka
Lamatua téke si etu era éci dhu maroga aatu-
aatu, héia ele aa'i si.

14 Henok, ana-epu ka pidhu, ige mulai neti
Adam. Nengu peka mema le, lula-néti dheu semi
se'e se. Te na peka na,

“Miu ladhe seku. = _ .
Lamatua edhi mai dénge ana pajuu Na neti

sorga dhu mola-meci.
Réngu seéra, ae titu kena toke ige tare
boe.*

% 1:11 Lii Lolo dhu Uru Teéka 4:3-8, Sensus 22:1-35, 16:1-35

* 1:12 Sasuri lii Yunani etu ne'e bisa dua sasoa. Ka éci, Yudas
pasoro dhéu bhelu se dénge “hadhu aae”. Do, na pasoro réngu
dénge “noda dhu pakaj'alu”. % 1:14 Lii Lolo dhu Uru Téka
5:18,21-24

15 Nengu mai ho pama'éte lii langu dhéu aa'i-aa'i
ra.
Eena na Nengu pad'elo sasala neti ca dheu-

ca dheu,
denge bhoke paled'a-led'a tatao-tatao

rengu dhu leke boe.
Na pabébhe hahuku mi dheéu bhelu-katub'a
sera,
lula padhai lii rengu dhu léke boe mi
Lamatua.”

16 Dheéu se'e se re'a dhoka loe boe ka'ugu di.
Réngu muri dhoka pasasei di. Ra pusi-pahae boe
dad'éi Lamatua, aa madhutu dhoka dad'ei d'ara
rengu di. Réengu dhoka padhai lii padedha iisi ra.
Ra d'ei pahie rehu denge mangojo d'ara dheu,
sena ka hud'i laa réengu abhu pala madhutu
dad'éi ra.

Padhédi mamuri miu mi dedha fanderen néeti
laléka miu dhu mola-méci

1718 A'ari pasue aa'i-aa'i! Baku bhelu lii
padhadha Keétu edhi, Yesus Kristus, dhu dhéu
pajuu-paleha Na peka-padhai mema mi miu, na,
ladhe oe éle rai-haha, dhéu dhu tema pa-aape
dheu, ééna na, céu mai. Rengu d'éi pahahe
dad'ei Lamatua, ho madhutu dad'ei rengu unu
ra dhu koe-kapengo.» 19 Limuri ne, abhu le
dheéu sera. Rengu ka dhu kakej'i dhéu etu mia-
mia, séna ka pamae-pamanyela miu. Mamuri
ra dhoka madhutu dad'ei dheéu rai-haha di, lula

Roh Lamatua dhu Mola-Meci abhu boe etu d'ara
rengu.

% 1:17-18 2 Petrus 3:3

20 Te ngaa a'ari pasue! Miu hud'i padhedi
ku mamuri miu mi dedha fanderen neti laleka
miu dhu mola-meéeci. Aa ladhe miu sabaj'a,
madhutu ngaa dhu Roh Mola-Méci peka dénge
miu. 21Sanéd'e, Ama Lamatua sue miu titu kéna.
De j'aga ngi'u miu, aa sanéd'e sasue Na. Aa
miu hud'i tatae taruu, séna ka Kétu edhi, Yesus
Kristus, pad'elo rasa kasia mi miu, aa hia miu
mamuri déenge Ama Lamatua toke d'ai mia-mia
la'e.

22 Miu hud'i pad'elo ku rasa kasia mi dheu
dhu d'ara kajari. 23 Miu hud'i bantu dhéu aa'i-
aa'lt dhu parluu abhu mamuri, sama semi miu

ere dheu neti d'ara ai karoo. Abhu dheu leo
hari dhu miu hud'i pad'elo ku d'ara be'a miu

denge réngu. Te ngaa, mage-mage! Masi ka miu
rasa kasia mi rengu, te ngaa miu kahei hud'i
madenge ku denge kaj'alu ra, nuka séemi dheu
madenge dénge kodho dhu kaj'alu.t

Koa-kio mi Lamatua!
24 Mai ti koa-kio padedha-dedha Ama Lamatua!

Te Néngu ka dhu bisa madhenga miu,

sena ka baku manahu.
Aa Nengu ka dhu bisa lere miu,

sena ka miu titu etu madha Lamatua,
te Nengu ka dhu paméu miu,

_ ‘toke hahera abhu boe ciki sa hei.
Miu mai denge d'ara karae,

te dadedha Na kapai titu kéna!
25 Dhodhoka Ama Lamatua mesa-mesa Na,

T 1:23 Sasuri lii Yunani peka na, “Baku g'ag'e medha-papake
rengu dhu kaj'alu sera.” Lii ne'e, sasoa na, “Mamuri bhelu rengu
dénge a'aj'a réngu baku pangaru miu.”

dhu j'aj'i Lamatua dhu léke,
dhodhoka Néngu di dhu bisa pamamuri
edhi!
Héia Na pake Kétu edhi, Yesus Kristus,
ho pala-bagi edhi mamuri.
De lii koa-kad'iri hia aa'i mi Néngu.
Dadedha denge kapai aa'i-aa'i unu Néngu.
Koasa Na kapai titu kena.
Aa hak paredha Neéngu,
kareéi neti uru ka,
deo ne'e,
toke d'ai mia-mia la'e.
Tare'a-re'a! Nengu eéna kena!
Neéti ja'a,
Yudas

